
ABSTRAKT
Transmetimi televiziv digjital tokësor është një format i ri i transmetimit që i mundëson
shikuesit të marrë video dhe audio sinjale më cilësore sesa transmetimin televizioni analog..
Ky kalim i televizionit nga analog në digjital isjell shiquesit dhe publikut në përgjithësi
shumë dobi. Qëllimi i këtij punimi është që të trajtoj rëndësinë e transmetimit digjital në
Republikën e Kosovës, sfidat dhe progresin e arritur në këtë proces. Duke u bazuar në
dokumentet dhe literaturat referenciale ky punim përmbledh zhvillimin e procesit të
digjitalizimit të transmetimit tokësorë në Kosovë, duke analizuar gjithashtu edhe
parapërgatitjet, kushtet përmbajtjesore dhe teknike, si dhe teknologjinë dhe standardet që
janë të domosdoshme në këtë proces. Në kuadër të hulumtimit janë analizuar literatura
shkencore që ndërlidhen me digjitalizimin e transmetimit televizive në Kosovë, dhe një nga
konkluzionet është se Kosova ka hasur në probleme të mëdha gjatë këtij procesi, ku edhe
nuk është respektuar afati përfundimtar për ç’kyçjen e transmetimit analog dhe kalimit të tij
në digjital, të përcaktuar nga ITU.

MIRËNJOHJE
Para së gjithash dua të shprehë falënderimet e mia për njerëzit që më mbështetën për
përmbushjen e studimeve të mia e deri në fund të realizimit të këtij punimi të temës së
Diplomës.

Në veçanti falënderoj mentorin, prof. Adnan MEROVCI, për përkrahjen e çmuar që më

1.HYRJE
Me Digjitalizim nënkuptojmë shëndërrimin e transmetimit të deritanishëm tokësor nga ai analog në
atë digjital. Deri më tani në transmetimet analoge për një kanal audio-vizuel (televiziv) është
shfrytëzuar një frekuencë e brezit radio difuziv, në transmetimet analoge, një frekuencë bartë në
vehte disa kanale televizive që i bie se kemi racionalizim të frekuencave që është një domosdoshmëri
duke patur parasysh zhvillimin e hovshëm teknologjik dhe nevojën për frekuenca për aplikacione të
ndryshme telekomunikuese si psh për telefoninë mobile dhe verzionet 3g, 4g, 5g etj.
Thënë ndryshe digjitalizimi është një revolucion evolutiv teknologjik që në këtë rast nevojën dhe
kërkesën aq të madhe për frekuenca e racionalizon në masë të konsiderueshme. Në këtë teknologji
frekuenca “fshihet” në të ashtuquajturin Multipleks (MUX) i cili është paisje teknologjike që e
mundëson shfrytëzimin e një frekuence për disa kanale televizive.

Procesi i Digjitalizimit të transmetimeve është aktivitet global botëror që tashmë në shumicën e
vendeve të botës është implementuar kurse në Kosovë është në pritje të fillimit të implementimit.
Unioni Ndërkombëtar i Telekomunikacioneve (ITU) është institucion botëror që ka përcaktuar afatet
dhe udhëzimet detyruese për implementimin e digjitalizimit në mbarë botën.

Deri më tani Kosova ka hartuar Strategjinë për ndërprerjen e transmetimit analog dhe kalimin në
transmetim digjital në Republikën e Kosovës. Bartëse e këtij procesi është Komisioni i Pavarur për
Media si institucion i pavarur kushtetues i Kosovës.

Për qytetarët e Kosovës ky proces është shumë i nevojshëm meqenëse Transmetimi televiziv digjital
do t’iu ofrojë cilësi më të mirë të pranimit të sinjalit televiziv, kapacitet më të madh për
shumëllojshmëri të ofrimit të përmbajtjeve programore, më shumë programe televizive, shërbime të
reja për përdoruesit me nevoja të veçanta dhe për të moshuarit, shërbime shtesë, pranim portativ dhe
mobil (në lëvizje) të programit si dhe konvergjencën e shërbimeve mediale dhe telekomunikuese.

Digjitalizimi gjithashtu sjellë mundësi të reja për ofruesit e shërbimeve që të ofrojnë përmbajtjen e
programit sipas nevojave të grupeve të caktuara të shoqërisë kosovare, ofron inter-aktivitet, ofron
mundësi për shërbime sipas kërkesës dhe, mbi të gjitha, përbënë kosto më të ulët të transmetimit në
përgjithësi.

2. SHQYRTIMI I LITERATURËS
2.1 Televizioni digjital tokësor
Televizioni digjital tokësorë (TDT) është transmetimi i sinjaleve televizive, duke përfshirë
kanalin e zërit, duke përdorur kodifikimin digjital, në dallim nga teknologjia e mëparshme
televizive, televizioni analog, në të cilin video dhe audio mbahen nga sinjale analoge.
http://www.kpm-ks.org/materiale/dokument/1427797128.6317.pdf
Tranzicioni nga Analog në Digjital ka shënuar revolucion në industrisë televizive duke siguruar
cilësi të lartë të figurës dhe të zërit dhe gjithashtu duke sjellë më shumë të ardhura për qeveritë
në të gjithë botën. Digjitalizimi solli atribute televizive që nuk ishin parë më parë.

Transmetimi televiziv digjital ofron shumë më shumë përparësi krahasuar me teknologjinë
analoge të transmetimit si:
•

Përmirësimi i shfrytëzimit të spektrit frekuencor;

•

Përmirësim i pranimit të sinjalit;

•

Shtimi i kanaleve televizive;

•

Kostoja e transmetimit më e lirë;

•

Formati i ri i fotografisë;

•

Shërbime të reja;

http://www.kpm-ks.org/materiale/dokument/1427797128.6317.pdf

Figura 1 – Efikasiteti i transmetimi digjital sipas Jerome Add dhe Marco OTTVIAN

2.2 Digjitalizimi në Kosovë
Procesi i Digjitalizimit të transmetimeve është në vazhdim e sipër në disa vende, duke përfshirë edhe
Kosovën, që kanë mbetur mbrapa për respektimin e afatit të përcaktuar nga Unioni Ndërkombëtar i
Telekomunikacioneve (ITU). ITU-ja ka vendosur 2015-ën si vitin e ndërprerjes së transmetimit
televiziv analog në rajon, në të cilin është përfshirë edhe Evropa dhe disa pjesë të Azisë Qendrore.
Nevoja për digjitalizimin pra buron nga detyrimet ligjore ndërkombëtare (pasi praktikisht gati të
gjitha shtetet në botë janë anëtarë të ITU-së).
http://www.kpm-ks.org/materiale/dokument/1427797128.6317.pdf
Në vitin 2006 në Konferencën e Gjenevës, e njohur si RRC-06, është miratuar plani frekuencor për
transmetim televiziv tokësor digjital, ku rezultat i Konferencës RRC-06 është Akti Final i
Konferencës Rajonale të Radio-Komunikimit për Planifikimin e Shërbimit të Transmetimit Tokësor
Digjital, në pjesët e Rajoneve 1 dhe 3, në brezat e frekuencave 174-230 MHz dhe 470-862 MHz
(RRC-06) dhe dy planet e frekuencave GE-06A për analog dhe GE-06D për televizionin digjital
tokësor.
http://www.kpm-ks.org/materiale/dokument/1343215273.5422.pdf
Nga rezultatet e Marrëveshjes RRC-06 territorit të Republikës së Kosovës i janë caktuar 8 kanale
(Multipleks/MUX) dhe 2 pika transmetimi, mirëpo duke lënë pothuajse gjysmën e territorit të
Republikës së Kosovës jashtë mbulimit me sinjal televiziv tokësor digjital. Plani i vitit 2006 duhet të
modifikohet për të siguruar mbulim të plotë për gjithë territorin e Republikës së Kosovës.

Pas caktimit të afatit përfundimtar për swich-off nga ITU, procesi parapërgatitjeve të digjitalizimit të
transmetimit televiziv tokësor

në Kosovë, mund të themi ka filluar qysh në vitin 2008, kur

Komisioni i Pavarura për Media1, si bartës i këtij procesi organizoi një takimin e parë të Këshillit e
Stafit të KPM-së dhe ekspertëve në Shkup ku diskutuan për Strategjitë dhe proceset e ri-licencimit
dhe digjitalizimit të sektorit medial në Kosovë.
http://www.kpm-ks.org/materiale/dokument/1343215273.5422.pdf

Procesi i Digjitalizimit të transmetimit tokësor në Kosovë, ka ngecur mbrapa në raport me vendet e
rajonin dhe me Evropë, ajo nuk ka arritur që të respektoj afatet e caktua nga ITU për përmbylljen e
këtij procesi, ashtu siç janë paraparë në Konferencën e Gjenevës në vitin 2006. Mirëpo, edhe
përkundër faktit që Kosova nuk e ka përfunduar këtë proces, ajo tashmë e ka filluar atë.

Një ndër obligimet dhe bazat e procesit të Digjitalizimit në Kosovës, është Strategjia për ndërprerjen
e transmetimit analog dhe kalimin në transmetim digjital në Republikën e Kosovës2 është përgatitur
nga Komisioni i Pavarur i Mediave (KPM) dhe është miratuar nga Qeveria në mars të vitit 2015,
ashtu siç e parasheh Ligji për KPM-në Ligji Nr. 04/L-4).
http://www.kpm-ks.org/materiale/dokument/1427797128.6317.pdf
Kjo Strategji i ka parapri edhe Ligjit për digjitalizimin e transmetimeve radiodifuzive tokësore (Ligji
Nr. 05/L-027), që është hartuar nga Ministria për Zhvillim Ekonomik (MZHE) dhe është aprovuar më
24 gusht 2015 nga Kuvendi i Kosovës. https://gzk.rks-gov.net/ActDetail.aspx?ActID=2809

Strategjia përcakton, në mënyrë të gjithanshme, procesin e kalimit të transmetimit televiziv tokësor
analog në transmetim tokësor digjital. Në këtë proces janë të përfshira të gjitha palët e interesit
(industria mediale, institucionet përkatëse shtetërore, shoqëria civile, etj.). Strategjia gjithashtu në
mënyrë të qartë përcakton drejtimet strategjike zhvillimore, obligimet dhe afatet kohore të kalimit të
transmetimit tokësor analog në atë digjital, në pajtim të plotë me standardet e Unionit Ndërkombëtar
të Telekomunikacionit (ITU-së) dhe të Komisionit Evropian.
http://www.kpm-ks.org/materiale/dokument/1427797128.6317.pdf
Sipas Strategjisë, transmetimi televiziv digjital do t’iu ofrojë qytetarëve të Republikës së Kosovës
cilësi më të mirë të pranimit të sinjalit televiziv, kapacitet më të madh për shumëllojshmëri të ofrimit
të përmbajtjeve programore, më shumë programe televizive, shërbime të reja për përdoruesit me
nevoja të veçanta dhe për të moshuarit, shërbime shtesë, pranim portativ dhe mobil (në lëvizje) të
programit si dhe konvergjencën e shërbimeve mediale dhe telekomunikuese. Digjitalizimi gjithashtu
sjell mundësi të reja për ofruesit e shërbimeve që të ofrojnë përmbajtjen e programit sipas nevojave të
grupeve të caktuara të shoqërisë kosovare, ofron inter-aktivitet, ofron mundësi për shërbime sipas
kërkesës dhe, mbi të gjitha, përbënë kosto më të ulët të transmetimit në përgjithësi.

2.3 Autoriteti rregullativ i transmetimit në Republikën e Kosovës
2.3.1 Komisioni i Pavarur i Mediave

Në bazë të nenit 141 të Kushtetutës së Republikës së Kosovës (Kushtetuta 2008), Komisioni i
Pavarur për Media është organ i pavarur që rregullon spektrin e frekuencave transmetuese në
Republikën e Kosovës, licencon transmetuesit publik e privat, përcakton dhe zbaton politikën e
transmetimit si dhe ushtron kompetenca të tjera të përcaktuara me ligj.
https://gzk.rks-gov.net/ActDetail.aspx?ActID=3702
Autoriteti Rregullativ i Transmetimit në Republikën e Kosovë është Komisioni i Pavarur i
Mediave (KPM), i cili është themeluar nga Kuvendi i Kosovës në vitin 2005 me Ligjin Nr. 02/L15 për Komisionin e Pavarur të Mediave dhe Transmetimin [8] (Ligji Nr. 02/L-15 - 2007), i cili
ligj është ndryshuar dhe Ligji i ri për Komisionin e Pavarur të Mediave Nr. 04/L-44[4] ka hyrë
në fuqi në prill të vitit 2012, ku edhe në bazë të ligjit të ri kompetencat dhe autoriteti i KPM-së
mbeten të njëjtat. http://www.kpm-ks.org/

KPM, në bazë të Ligjit për Komisionin e Pavarur të Mediave Nr. 04/L-44, është organ i pavarur
për rregullimin, menaxhimin dhe mbikëqyrjen e spektrit të frekuencave të transmetimit. KPM-ja
rregullon të drejtat, detyrimet dhe përgjegjësitë e personave fizikë dhe juridikë që ofrojnë
shërbime mediale audio dhe audio-vizuele. Ajo, përbëhet nga anëtarët e Komisionit, Zyra e
Shefit Ekzekutiv dhe Bordi për Ankesa të Mediave.
https://gzk.rks-gov.net/ActDetail.aspx?ActID=2809

2.4 KANALET TELEVIZIVE ME TRANSMETIM TOKËSOR NË KOSOVË

Në Kosovë janë 3 kanale televizive me transmetim tokësor (Press release OSCE 2000), me
mbulim nacional dhe 17 kanale televizive me transmetim tokësor me mbulim lokal dhe rajonal.
Kanalet me mbulim tokësor nacional janë:
Radio Televizioni i Kosovës - kanal televiziv i transmetuesit publik (RTK1), si dhe dy
Transmetuesit privat me mbulim tokësor nacional: Radio Televizioni 21 (RTV 21) dhe Koha
Vizion (KTV). http://www.osce.org/kosovo/53179

Transmetuesi publik RTK1, transmeton program 24 orë në ditë, duke mbuluar nëpërmjet
transmetimit tokësor rreth 62.7% të territorit të Kosovës dhe 80% të popullatës. Ndërsa,
transmetuesit privat me mbulim tokësor nacional Radio Televizioni 21 (RTV 21) dhe Koha
Vizion (KTV) kanë arritur mbulueshmëri pothuajse të njëjtë sikurse të transmetuesit publik
RTK1.

Transmetuesit privat komercial me mbulim tokësor rajonal dhe lokal janë:
TV Besa, TV Ballkan, TV Dukagjini, TV Festina, TV Herc, TV Iliria, TV Liria, TV Mir, TV
Mitrovica, TV Most, TV Opinion, TV Prizreni, TV Puls, TV Syri Vision, TV Tema, TV Vali
dhe TV Zoo, të cilat operojnë duke përdorur pikatransmetimi / rrjete transmetuese private. Të
gjitha televizionet regjionale dhe lokale së bashku mbulojnë rreth 68.14% të territorit të
Republikës.
http://www.kpm-ks.org/
Përkundër faktit se një numër i konsiderueshëm i kanaleve televizive operojnë në rrjetin tokësor
analog, ende ka rajone të Kosovës që nuk kanë qasje në sinjalet televizive.

2.5 KORNIZA LIGJORE DHE DOKUMENTET STRATEGJIKE
Në fillim të vitit 2009 KPM-ja në bashkëpunim me grupe të tjera të interesit, kishe filluar
hartimin e Strategjisë për kalimin në transmetim digjital tokësorë në Republikën e Kosovës
(Strategjia 2015), të cilën Qeveria e aprovoi në mars të vitit 2015.
https://gzk.rks-gov.net/ActDetail.aspx?ActID=2809
Strategjia përcakton, në mënyrë të gjithanshme, procesin e kalimit të transmetimit televiziv
tokësor analog në transmetim tokësor digjital. Në këtë proces janë të përfshiera të gjitha palët e
interesit (industria mediale, institucionet përkatëse shtetërore, shoqëria civile, etj.).

Strategjia për Digjitalizim në mënyrë të qartë përcakton drejtimet strategjike zhvillimore,
obligimet dhe afatet kohore të kalimit të transmetimit tokësor analog në atë digjital, në pajtim të
plotë me standardet e Unionit Ndërkombëtar të Telekomunikacionit (ITU-së) dhe të Komisionit
Evropian.

Kjo strategji gjithashtu përcakton veprime adekuate për krijimin e kornizës ligjore, planin
hapësinor të frekuencave për transmetim televiziv digjital tokësor, vendosjen e kufijve dhe
standardeve të avancuara për përmbajtjet e programeve si dhe propozimin e mbështetjes socioekonomike për qytetarët e Republikës së Kosovës, respektivisht propozimin për subvencionim
për mundësinë në qasjen e programeve televizive digjitale pa kosto shtesë për shtresat me
standard më të ulët ekonomik siç do të përcaktohen nga autoritetet kompetente. Zbatimi i kësaj
strategjie ofron kualitet më të mirë dhe transmetim efikas të televizionit dhe përmbajtjeve tjera
audio-vizuele që janë me vlerë të lartë për shfrytëzuesit.

Strategjia i ka parapri edhe Ligjit për Digjitalizimin e Transmetimeve Radiodifuzive Tokësore,
që është hartuar nga Ministria për Zhvillim Ekonomik (MZHE) dhe që është aprovuar më 24
gusht 2015 nga Kuvendi i Kosovës.

Pas miratimit, të Ligjit për Digjitalizimin e Transmetimeve Radiodifuzive Tokësore, ashtu siç
parashihet edhe me Ligj KPM-ja hartoi edhe miratoi legjislacionin sekondar, që nënkupton
Rregulloret që lidhen me procesin e digjitalizimit të transmetimit tokësor është i hartuar dhe miratuar
nga Komisioni i Pavarur për Media janë siç janë:

-Rregullore për Operatorin e Multipleksit në Nivel Shtetëror- KPM-2017/01 [10]
(Rreg.01/2017)
-Rregullore për Ofruesit e Shërbimeve Mediale Audio dhe Audio Vizuale - KPM-2017/02 [11]
(Rreg.02/2017)
-Rregullore për Tarifën Vjetore për Licencë - KPM-2017/03 [12] (Rreg.03/2017)
-Rregullore për Bartjen e Detyrueshme të ofruesve të Shërbimeve Mediale në Operatorin e
Multipleksit- KPM-2017/04 [13] (Rreg.41/2017), si dhe
-Rregullore për Renditjen Logjike të Kanaleve - KPM-2017/05 [14] (Rreg.05/2017)
https://gzk.rks-gov.net/ActDetail.aspx?ActID=11021
Hartimi i Strategjisë dhe Legjislacionit është bërë duke ndjekur procedurat e konsultimit publik në
kuadër të obligimit ligjor dhe që përfshin një bazë të gjerë konsultash me institucionet relevante
vendore dhe ndërkombëtare si dhe industrinë mediale nacionale dhe regjionale/lokale.
Në kuadër të grupeve të interesit që është diskutuar Strategjia dhe Ligji për Digjitalizim ishin:
Industria Mediale, OSHMA, Operatorët Kabllor, etj, Parlamenti, Qeveria, Kryeministria, MZHE,
MPMS; Zyra e Komisionit dhe Këshillit Evropian në Prishtinë; OSBE-ja, Zyra në Prishtinë;ARKEP Autoriteti Rregullativ për Komunikime Elektronike dhe Postare; AMPEK -Asociacioni i Mediave të
Pavarura Elektronike të Kosovës; RTTK/KTTN, Rrjeti Tokësor i Transmetimit në Kosovës; Shoqëria
Civile, Qytetarët e Kosovës, etj.
Duhet theksuar se lrgjislacioni sekondar (rregulloret) i hartuar dhe aprovuar nga KPM-ja është në
përputhje me diskutimet publike që janë bërë gjë e cila obligohet edhe ligjërisht si dhe konform të
ashtuquejturave DirektivatEvropiane të AVMS-së që respektojnë standardet më bashkohore në
fushën transmetuese dhe mediale.
http://www.kpm-ks.org/materiale/dokument/1427797128.6317.pdf

3.NDIKIMI I DIGJITALIZIMIT NË PLURALITETIN MEDIAL NË
KOSOVË
Edhe përkundër faktit që nuk ka përfunduar ky proces në afatin e caktuar, Kosova deri më tani ka
bërë hapa të rëndësishëm në këtë proces, siç është hartimi dhe aprovimi i Strategjisë, si dhe
hartimi dhe aprovimi i Ligjit për Digjitalizim dhe legjislacionit sekondar të nevojshëm, si dhe
është në përgatitje e sipër të dokumenteve të nevojshme për hapjen e tenderit për konsesionimin
e Multipleksit. http://www.kpm-ks.org/

Figura 2 – Kosova ende nuk është gati për ta përfunduar procesin e digjitalizimit
Kosova përveç përgatitjeve të ligjore në aspektin financiar dhe teknik ende nuk është gati që të
përmbyll këtë proces dhe gjithashtu vërehet mungesa e vullnetit të lidershipit politik për ta
përkrahur këtë proces, duke u bazuar në faktin që edhe pse Strategjia për digjitalizim është
aprovuar në vitin 2015 dhe gjithashtu edhe Ligji për Digjitalizim, ende nuk janë ndarë mjete
buxhetore për implementimin e këtij procesi, ashtu siç parashihet edhe në Strategji.
Një problem tjetër është edhe se Kosova nuk është anëtare në Unionin Ndërkombëtar të
Telekomunikacionit (ITU) . Në Strategji ceket se Qeveria e Republikës së Kosovës do të
ndërmerr të gjitha masat e nevojshme për negocim me Unionin Ndërkombëtar të
Telekomunikacionit (ITU) për anëtarësimin e Republikës së Kosovës në këtë organizëm
ndërkombëtar, mirëpo deri tani ende nuk ka ndonjë zhvillim konkret në këtë proces.
http://www.kpm-ks.org/materiale/dokument/1427797128.6317.pdf

Megjithatë, deri në anëtarësimin e Republikës së Kosovës në ITU, do të përdoret plani aktual i
cili duhet të modifikohet dhe të koordinohet me vendet fqinje sepse ITU kërkon konsensusin e

shteteve anëtare për ndryshimin e planit të GE-06. Procesi i modifikimit është dashur që të
përfundojë para datës 17 qershor 2015.

Një sfidë tjetër mund të jetë edhe sigurimi i investitorëve potencial të cilët do të konkurronin në
tenderin për multipleksëve, për shkak kostos së lartë financiare që duhet të investohet nga
investitori potencial në marrjen e Multipleksit.

Siç e shohim më lartë në Kosovë, ky proces ka filluar qysh në vitin 2008, edhe për kundër
angazhimeve të institucioneve për gjegjëse për këtë proces, mund të konkludojmë se procesi i
digjitalizimit qysh në fillimet e saj në kohen e diskutimeve ka hasur në probleme dhe shqetësime
thelbësore, përveç atyre komerciale dhe teknike. Se kur do të përfundoj ky proces....nuk dihet...!

Në Pluralitetin Media në ditët e sotme ndikimin më të madhë në botë e ka zhvillimi teknologjik.
Ndikimin i Digjitalizimit shtrihet edhe në media jo elektronike (gazetat, revistat etj). Fillimisht
duhet kuptuar se zhvillimi teknologjik ka bërë që në pluralitet të ndikohet edhe përmes bartjes së
informatës që aktualisht në Kosovë realizohen përmes: transmetimit analog toksor, transmetimit
kabllor, transmetimit satelitor, IPTV (Internet Protocol TV), WEB TV etj. Pra ekzistojnë disa
forma të bartjes së informatës ose transmetimit të sinjalit me përmbajtje audio dhe audio-vizuele.
Transmetimi toksor, në këtë rast digjital është transmetimi më kuptimplotë sepse ka përfshirje
dhe mbulueshmëri më të madhe gjeografike, realizohet përmes një të mire kombëtare
(frekuencës) dhe rregullohet saktësisht përmes legjislacionit në fuqi.

Me Strategjinë e Digjitalizimit në Kosovë është paraparë që Multipleksat të përfshijnë të gjitha
kanalet ekzistuese analoge dhe kanalet e reja që do të shtoheshin në këtë rast. Shtimi i kanaleve
të reja duhet që paraprakisht të licencohen nga Komisioni i Pavarur për Media dhe pastaj të
përfshihen në transmetim. http://www.kpm-ks.org/materiale/dokument/1427797128.6317.pdf

4. DEFINIMI I PROBLEMIT
“Unë mendoj se mediat e mira, televizioni i mirë, mund ta bëjë botën tonë një vend më të mirë”
ka thënë një prej gazetareve më të njohura në botë znj. Christiane AMANPOUR, e cila është
Shefja e Korrespondentëve Ndërkombëtar në televizionin CNN. Kjo që znj. AMANPOUR ka
thënë nënkupton se Televizioni nuk është vetëm një kuti, por mund të jetë një mjet efektiv
arsimor, edukativ, argëtues dhe informativ, nëse përdoret si duhet.

4.1 Parimet themelore të përmbajtjeve programore
Komisioni i Pavarur i Mediave, gjatë procesit të kalimit të transmetimit nga ai analog në atë
digjital, do të përcaktojë kriteret kryesore të përmbajtjeve programore të shërbimeve mediale
audio-vizuele që veprojnë në Republikën së Kosovës duke pasur parasysh:
•

objektivin e shoqërisë kosovare për të ndërtuar një shoqëri të lirë dhe demokratike me barazi
ndërmjet të gjithë qytetarëve;

•

për të inkurajuar krijimin e një klime të favorshme të tolerancës në mes të grupeve të
ndryshme etnike, fetare, gjinore, kulturore dhe politike;

•

për të avancuar më tej integrimin e vendit në strukturat euro-atlantike;

•

për të inkurajuar përmirësimin e vazhdueshëm të jetës kulturore dhe arsimore, kushtet e
përgjithshme të jetesës së qytetarëve të Kosovës, si dhe për të siguruar ruajtjen e paqes dhe
sigurisë;

•

nevojën për të lehtësuar ndërmarrjen dhe zhvillimin e aktiviteteve për individët dhe
industrinë e prodhimit të programeve që përmbajnë informacione, program edukativ dhe
kulturor;

•

nevojën që transmetuesit e Kosovës të sigurojnë që shërbimet mediale audio-vizuele, nën
juridiksionin e tyre t’i japin prioritet promovimit të prodhimit dhe qasjes së përmbajtjes për
shoqërinë kosovare dhe atë evropiane;

•

diversitetin kulturor dhe mundësitë e zhvillimit të cilësisë profesionale të përmbajtjes së
programit në përgjithësi;

•

realitetin dhe diversitetin e shërbimeve mediale audio-vizuele si dhe interesat e tyre në
Republikën e Kosovës;

KPM do të përcaktojë standarde dhe kritere për përmbajtjet programore për të krijuar kushte të
drejta dhe të barabarta për të gjitha palët me interes, me qëllim të mbrojtjes së lirisë së shprehjes
si dhe pluralizmit medial, si për transmetuesin publik, po ashtu edhe për transmetuesit privat në
nivel nacional, regjional dhe lokal. Kjo do të bëhet me qëllim të ofrimit të kushteve të drejta për
ofruesit e shërbimeve programore për qasje në rrjetin e transmetimit digjital tokësor dhe
zhvillimit të pluralizmit përmbajtjesor medial.
http://www.kpm-ks.org/materiale/dokument/1427797128.6317.pdf
4.2 Programet me interes të përgjithshëm
Përmbajtjet audio-vizuele me interes të përgjithshëm për publikun e gjerë në Republikën e
Kosovës, konsistojnë në:
•

Programe informative përmes së cilave qytetari i Republikës së Kosovës, pa dallim etnie,
gjinie, besimi fetar apo bindjeje politike realizon të drejtën për informim të drejtë dhe të
pavarur;

•

Programe të cilat promovojnë të drejtat njerëzore, me qëllim të zhvillimit të një shoqërie të
lirë e demokratike;

•

Programe edukative, arsimore, kulturore dhe zbavitëse, të dedikuara për fëmijë dhe të rritur;

•

Programe për personat me aftësi të kufizuara dhe me nevoja të veçanta;

•

Programe që promovojnë identitetin kulturor dhe trashëgiminë kulturore të Kosovës;

•

Programe që afirmojnë dhe mbështesin zhvillimet kulturore dhe krijimtarinë artistike në
Republikën e Kosovës;

•

Programe që promovojnë kulturën e dialogut publik;

•

Programe të dedikuara për mbrojtjen e ambientit dhe të shëndetit;

•

Programe që promovojnë edukimin akademik, promovimin akademik të fjalës së shkruar,
kulturës gjuhësore si dhe ligjërimin e rrjedhshëm;

•

Programe që promovojnë vlerat evropiane.
http://www.kpm-ks.org/materiale/dokument/1427797128.6317.pdf

4.3 Stimulimi i prodhimit të programeve
KPM-ja do të iniciojë themelimin e një fondi për stimulim të prodhimit të një spektri të gjerë
programesh të llojeve të ndryshme. Ky fond do të jetë i hapur për të gjithë ofruesit e
përmbajtjeve programore dhe për prodhuesit e pavarur. Subvencionimi do të realizohet përmes
një konkursi publik. Mekanizmat ligjorë për realizimin e stimulimit të prodhimit të programeve,
përmes këtij fondi, do të caktohen nga KPM përmes një akti të veçantë.

4.4

Shërbimet mediale audio-vizuele regjionale dhe lokale

Gjatë kalimit në transmetim digjital, KPM-ja do të inkurajojë shërbimet mediale audio-vizuele
regjionale dhe ato lokale, që të krijojnë identitetin e tyre duke kultivuar përmbajtjet programore
të cilat trajtojnë problemet e rajoneve të caktuara apo bashkësive lokale në të cilat ato veprojnë.
http://www.kpm-ks.org/materiale/dokument/1427797128.6317.pdf

5. METODOLOGJIA

“Qëllimi i metodologjisë është që të na ndihmojë për të kuptuar, në aspektin më të gjerë të
mundshëm, jo produktet e kërkimit shkencor, por vetë procesin” , Research Methods in
Education, Cohen, Manion & Morrison, 2000: fq 45.
Për realizimin e këtij punimi janë përdorur disa metoda, që ndihmojnë nxjerrjen në pah të hapave
që janë ndërmarrë deri më sot mbi Digjitalizimin në Kosovë, si proces ende i papërfunduar,
konkretisht përmes metodologjisë sasiore e cila trajton rëndësinë e transmetimit digjital në
Republikën e Kosovës, sfidat dhe progresin e arritur në këtë proces. Duke u bazuar në
dokumentet dhe literaturat referenciale ky punim përmbledh zhvillimin e procesit të digjitalizimit
të transmetimit tokësorë në Kosovë, duke analizuar gjithashtu edhe parapërgatitjet, kushtet
përmbajtjesore dhe teknike, si dhe teknologjinë dhe standardet që janë të domosdoshme në këtë
proces .Në këtë punim janë përdorur të gjitha metodat që kontribuojnë për të kuptuar ndikimin e
digjitalizimit në pluralitetin medial.
Dukeqenëse procesi i Digjitalizimit në Kosovë nuk është përfunduar ende, mirëpo punimet kanë
filluar, gjatë punimit jam shërbyer nga kërkimet të shumta nga interneti, të cilat përshkruajnë në
tërësi strategjinë për kalim të transmetimit analog në atë digjital, në Republikën e Kosovës.

6. PREZANTIMI DHE ANALIZA E REZULTATEVE
Transmetimi televiziv digjital do t’iu ofrojë qytetarëve të Republikës së Kosovës cilësi më të mirë të
pranimit të sinjalit televiziv, kapacitet më të madh për shumëllojshmëri të ofrimit të përmbajtjeve
programore, më shumë programe televizive, shërbime të reja për përdoruesit me nevoja të veçanta
dhe për të moshuarit, shërbime shtesë, pranim portativ dhe mobil (në lëvizje) të programit si dhe
konvergjencën e shërbimeve mediale dhe telekomunikuese.
Digjitalizimi sjell mundësi të reja për ofruesit e shërbimeve që të ofrojnë përmbajtjen e programit
sipas nevojave të grupeve të caktuara të shoqërisë kosovare, ofron inter-aktivitet, ofron mundësi për
shërbime sipas kërkesës dhe, mbi të gjitha, përbënë kosto më të ulët të transmetimit në përgjithësi.
http://www.kpm-ks.org/materiale/dokument/1427797128.6317.pdf
Publiku i gjerë do të përfitojë nga përdorimi më efikas i spektrit frekuencor, shfrytëzimi i dividendës
digjitale të spektrit për implementimin teknologjik të shërbimeve të reja, promovimi i zhvillimit të
teknologjisë dhe mundësive të reja krijuese nga konkurrenca e përmirësuar, mundësi për zgjerim të
kreativitetit në kuptimin e ofrimit të shërbimeve si dhe ruajtjen e identitetit kulturor.

6.1 Përmirësimi i shfrytëzimit të spektrit frekuencor
Sistemi i transmetimit digjital tokësor është i bazuar në Ndarjen Ortogonale të Multipleksit të
Frekuencave (OFDM), duke përdorur një numër të madh të bartësve në kanalin e njëjtë të frekuencës.
Prandaj, kanali përdoret me më shumë efikasitet për të arritur kapacitetin në maksimum prej 31.67
Mbit/s, i cili mund të akomodojë deri në 10 kanale standarde televizive, të kompresuara në formatin
MPEG-4. Në rast të përdorimit të DVB-T2/MPEG-4, kapaciteti është rritur në 50,59 Mbit/s, e cila
korrespondon me 14-18 kanale standarde televizive. Në rrjetin digjital kanalet televizive ndajnë të
njëjtën frekuencë, përderisa, në sistemin analog secili kanal televiziv ka kanalin e vet të frekuencës.
Me aplikimin e Rrjetit me frekuencë të njëjtë (Single Frequency Netëork - SFN), të gjithë
transmetuesit në rrjet ndajnë të njëjtën frekuencë, përderisa në analog, çdo transmetues televiziv në
rrjet përdor frekuenca të ndryshme. Duke përdorur sistemin digjital tokësor DVB-T2, bëhet
përmirësim substancial i shfrytëzimit të spektrit frekuencor.
http://www.kpm-ks.org/materiale/dokument/1427797128.6317.pdf

6.2 Përmirësimi i pranimit të sinjalit
Përhapja e sinjalit OFDM është shumë më e efektshme në krahasim me atë analog. Sinjali digjital,
për nga natyra e përhapjes, dallon nga ai analog dhe si rezultat ka zvogëlimin e dukshëm të
ndërhyrjeve (interferencave). Përveç kësaj, sinjalet nga më shumë transmetues që përdorin
frekuencën e njëjtë në rrjetin SFN do të rrisin efikasitetin e shfrytëzimit të frekuencës. Në
transmetimin digjital, fotografia televizive do të jetë pa të ashtuquajturat efektet e "hijeve" dhe
"puplave" që janë tipike në transmetimin analog.
http://www.kpm-ks.org/materiale/dokument/1427797128.6317.pdf
6.3 Shtimi i kanaleve televizive
Në transmetimin analog tokësor në Evropë, spektri i transmetimit mund të ofrojë 3-4 rrjete
kombëtare, ndërsa në planin frekuencor digjital secili vend ka mundësi të krijojë numër shumë më të
madh të rrjeteve kombëtare. Çdo rrjet digjital mund të japë 10 kanale televizive, respektivisht, 80
programe televizive në DVB-T ose 16 kanale televizive që mundësojnë 128 programe televizive në
DVB-T2, që është 10 deri në 16 herë më shumë se kanale televizive analoge. Megjithatë, spektri
radiodifuziv i transmetimit ende konsiderohet si një burim i kufizuar. Kapaciteti i rrjeteve digjitale
ofron mundësinë e prodhimit të më shumë kanaleve televizive, kryesisht tematike, brenda një kanali
frekuencor. Për mëtepër, kalimi në TV digjital është një politikë e iniciuar nga ana e qeverisë, e cila
ka për synim shfrytëzimin racional të spektrit të frekuencave dhe e cila do të sjellë përfitime për
konsumatorë duke ofruar më shumë zgjedhje të kanaleve televizive dhe shërbimeve si dhe të nxisë
përfitimet në industri përmes të hyrave të reja dhe modeleve të biznesit.
6.4 Kostoja e transmetimit më lirë
Rrjetet digjitale janë 30-40% më të shtrenjta në krahasim me ato analoge, por për shkak të faktit se i
njëjti rrjet digjital përdoret nga më shumë se një kanal televiziv, çmimi për kanal është më i ultë sesa
në analog, që do të thotë se, kostoja e transmetimit është më e lirë.
Digjitalizimi siguron mundësitë për ofruesit e përmbajtjes që të rregullojnë përmbajtjen e programit
për nevojat e grupeve të ndryshme të caktuara. Poashtu siguron interaktivitetin, potencialin për të
ofruar shërbimet ‘services on demand’ dhe kosto më të ulët të transmetimit dhe konvergjimit të
shërbimeve.
http://www.kpm-ks.org/materiale/dokument/1427797128.6317.pdf

6.5 Formati i ri i fotografisë
Përderisa në sistemin televiziv analog fotografia ka format standard, me kornizë përpjesëtimi 4:3,
televizioni digjital ofron mundësinë për të transmetuar përmbajtje në format përpjesëtimi 16:9
dhe në formatin me definicion të lartë (HDTV).
6.6 Shërbime të reja

Përveç kanaleve televizive, televizioni digjital mund ofrojë edhe shërbime të tjera, shërbime shtesë,
siç janë udhëzuesit elektronik të programit, shërbime multimediale, interaktiviteti etj. DVB-T
digjitale mund të ofrojë çdo përmbajtje digjitale, siç është "ndarja e të dhënave” etj.
http://www.kpm-ks.org/materiale/dokument/1427797128.6317.pdf

6.1.1 ANALIZA E REZULTATEVE
Procesi i implementimit të Digjitalizimit të transmetimit televiziv të Kosovës është një ndër
modulet thelbësor në Strategjinë për ndërprerjen e transmetimit analog dhe kalimin në
transmetim digjita, pasi që mundëson aplikimin praktik të parimeve mbi të cilat ndërtohet
procesi i digjitalizimit. Njëkohësisht ky modul siguron orientimet bazike të trajtimit të gjendjes
aktuale mediale në Kosovë. Moduli i Implementimit është hartuar në harmoni me kriteret që
mundësojnë që procesi i digjitalizimit në Kosovë duhet t’i nënshtrohet specifikave të veçanta të
cilat kryesisht në parim afirmojnë kriteret dhe standardet ndërkombëtare për media dhe në
veçanti rekomandimet e KE-së dhe ITU-së.
Moduli i Implementimit të Strategjisë së Digjitalizimit afirmon rolin e KPM-së që në procesin e
digjitalizimit ka për mision mbrojtjen dhe stimulimin e zhvillimit të tregut medial, sigurimin e
parimit të konkurrencës, pluralizmin medial, ruajtjen e identitetit kulturor dhe kombëtar si dhe
mundësimin e diversitetin etnik.
http://www.kpm-ks.org/materiale/dokument/1427797128.6317.pdf
Moduli i Implementimit parasheh akterët të cilët marrin pjesë në procesin e digjitalizimit, rolin e
tyre në faza të ndryshme, afatet kohore, përcaktimin e kritereve për konkurrim dhe të gjitha
veprimet që duhet të merren në fazën e aplikimit dhe realizimit. Procesit të Implementimit i
paraprin faza e legjislacioni adekuat si dhe respektimin e plotë të procedurave që parashohin
17

ligjet në Kosovë, duke respektuar interesin primar të publikut, parimin e konkurrencës dhe
transparencën e plotë të tërë procesit nga fillimi deri në përfundim.
Procesi i Implementimit të DTT përfshin nivelin nacional dhe regjional/lokal si dy aktivitete të
ndara, por të cilat do të zhvillohen paralelisht me qëllimi të sigurimit të vazhdimësisë së
transmetimit në të dy nivelet.
http://www.kpm-ks.org/materiale/dokument/1427797128.6317.pdf

Trajtimi ndaras i transmetimit tokësor digjital tokësor në nivel nacional dhe regjional/lokal bëhet
edhe për arsye se përfshirja e operatorëve regjional/lokal nuk mund të bëhet në multipleksat
(MUX) nacional për shkak të numrit të kufizuar të frekuencave/MUX-ave që kushtëzojnë
aplikimin e rrjetës transmetuese SFN (Single Frequency Network.)
http://www.kpm-ks.org/materiale/dokument/1427797128.6317.pdf

6.1.2 Fazat e procesit të Digjitalizimit

DTT në Kosovë në nivelin nacional dhe regjional/lokal do të bëhet në dy faza:
•

Faza e parë është periudha tranzitore dhe fillon menjëherë pas aprovimit të Ligjit
për Digjitalizim nga Kuvendi i Kosovës

•

Faza e dytë është pas periudhës së shkyçjes së transmetimit analog tokësor televiziv
(ASO).

Faza e parë – periudha tranzitore ( Implementimi i DDT-së në nivel nacional)

Frekuencat (që në digjitalizim zëvendësohen me Multipleksa ose MUX-a) janë resurse
kombëtare dhe do të jepen në koncesion me një garë publike konform një pagese të arsyeshme të
cilën e cakton KPM-ja. Poashtu taksën vjetore për MUX e cakton KPM-ja me (Rreg.03/2017).
https://gzk.rks-gov.net/ActDetail.aspx?ActID=2809

Multipleksat komercial nacional MUX1 dhe MUX2
Sipas, Strategjisë është paraparë që pas aprovimit të Strategjisë nga Qeveria dhe Ligjiet për
Digjitalizim nga Kuvendi, periudha për tranzicion në digjitalizim në Republikën e Kosovës do të
fillojë me ndarjen e 2 Multipleksave (MUX1 dhe MUX2) të cilat do të jipen përmes një gare
konkurruese publike. Mirëpo, edhe përkundër faktit që Strategjia dhe Ligji janë aprovuar qysh në
vitin 2015 ende nuk ka zhvillime në këtë fazë.
Parimi “must carry”
Gjatë periudhës tranzitore në një nga dy MUX-at (në MUX 1) do të aplikohet parimi “must
carry” (bartje e obligueshme) për televizionet me mbulueshmëri nacionale tokësore të cilat veç
janë të licencuara nga KPM-ja për transmetim tokësor analog (kanalet e transmetuesit publik
RTK, RTV21 dhe KTV) si dhe kanalet tjera të cilat do të vlerësohen nga KPM-ja se janë me
interes për publikun e Kosovës.
Parimi “must carry” do të aplikohet për këto arsye:

-

Që publiku të vazhdojë të jetë i informuar nga mediat që i ka përdorur si mjetet kryesore për
të pranuar programin televiziv që i dedikohet atij;

-

Që t’i garantohet publikut të kenë qasje në gjuhën e tyre në lajme nacionale/kombëtare,
informim, edukim, dhe debate kulturore dhe shoqërore;

-

Që të ruhet dhe promovohet pluralizmi medial dhe diversiteti kulturor;

-

Që të përkrahet dhe të ofrohet përmbajtja lokale / vendore në mesin e përmbajtjeve të reja që
do të ofrohen;

http://www.kpm-ks.org/materiale/dokument/1427797128.6317.pdf

Parimi “must carry” do të aplikohet gjatë tërë periudhës transitore deri në “switch off” të
transmetimit analog (shkyçje të transmetimit analog) përderisa KPM nuk vendos ndryshe.
Kushtet dhe kriteret e bartjes së obligueshme (must-carry rule) për përmbajtjet e caktuara
programore janë përcaktuar me

Rregulloren për Bartjen e Detyrueshme të ofruesve të

Shërbimeve Mediale në Operatorin e Multipleksit- KPM-2017/04 (Rreg.41/2017).
https://gzk.rks-gov.net/ActDetail.aspx?ActID=2809

Multipleksi nacional i Transmetuesit Publik MUX3
Transmetuesit publik (RTK) do t’i ndahet një MUX (MUX 3 i transmetuesit publik) me
automatizëm, pa garë publike. MUX 3 do të shfrytëzohet vetëm për përmbajtjet programor të
transmetuesit publik. Kanalet me përmbajtje të përgjithshme, jo tematike, të transmetuesit publik
në MUX 3 që janë në interes të publikut do të ofrohen pa pagesë (Free to Air). KPM do të
përcaktojë kriteret për zgjedhjen e këtyre kanaleve. Televizioni publik është i obliguar që të
sigurojë transmetim me mbulueshmëri nacionale në tërë territorin e Republikës së Kosovës.
http://www.kpm-ks.org/materiale/dokument/1427797128.6317.pdf

Implementimi i DTT-së në nivel regjional/lokal
Kalimi në transmetimin digjital në nivelet regjionale të Republikës së Kosovës, do të realizohet
në kuadër të pesë suballotmenteve:
-

Sub allotmenti i Rrafshit të Kosovës;

-

Sub allotmenti i Rrafshit të Dukagjinit;

-

Sub allotmenti i Mitrovicës;

-

Sub allotmenti i Anamoravës;

-

Suballotmenti i Prishtinës;

KPM do të përcaktojë çmimin fillestar për koncesionimet e veçanta të suballotmenteve bazuar në
kritere të caktuara.

MUX-at e suballotmentëve Rrafshi i Kosovës, Dukagjinit, Mitrovicës dhe Anamoravës
Sipas, Strategjisë KPM do të shpallë garë publike për përzgjedhjen e operatorit të MUX-it për
sub-allotmentin respektiv të Rrafshit të Kosovës, Dukagjinit, Mitrovicës dhe Anamoravës.
MUX-i i suballotmentit të caktuar do të menaxhohet nga konsorciumet/asociacionet e përbëra
nga entitetet ligjore, shërbimet mediale audiovizuale të licencuara nga KPM për transmetim
tokësor.
Fituesi i koncesionimit (operatori i MUX-it të sub allotmentit të caktuar), do të bart kanalet
historike regjionale/lokale me transmetim tokësor të licencuara nga KPM-ja me parimin “mustcarry” sipas kritereve të përcaktuara nga KPM. Operatori, fituesi i MUX-it të sub allotmentit të
caktuar obligohet të sigurojë transmetim me mbulueshmëri 95% të popullatës së regjionit të
caktuar dhe këtë do ta realizojë brenda afatit të caktuar nga KPM-ja.
http://www.kpm-ks.org/materiale/dokument/1427797128.6317.pdf

MUX i suballotmentit Prishtina
KPM do të shpallë garë publike për përzgjedhjen e operatorit të MUX-it për sub allotmentin
Prishtina. Meqenëse në suballotment Prishtina nuk kemi entitete audio-vizuele te licencuara për
transmetim tokësor nga KPM-ja, atëherë koncesionimi-menaxhimi i MUX-it të suballotmentit
Prishtina do të bëhet nga një ose disa operator që ofrojnë shërbime audoi-vizuele.

Fituesi i koncesionimit (operatori i MUX-it të sub allotmentit Prishtina), do të bart me parimin
“must- carry” kanalet që ofrojnë program gjeneralistik me interes të publikut të regjionit të
Prishtinës. Kjo do të përcaktohet me kritere të qarta nga KPM-ja.

Operatori, fituesi i MUX-it të sub allotmentit Prishtina obligohet të siguroj transmetim me
mbulueshmëri 95% të popullatës së regjionit të caktuar dhe këtë do ta realizojë brenda afatit të
caktuar nga KPM-ja.
http://www.kpm-ks.org/materiale/dokument/1427797128.6317.pdf

Faza e dytë – ç’kyçja e transmetimit analog (“switch off”)

Faza e dytë do të fillojë menjëherë pas shkyçjes së sinjalit analog të transmetimit.
Multipleksat nacional me "Beauty Contest” MUX4 dhe MUX5
Koncesionimi i dy MUX-ave tjerë (MUX4 dhe MUX5) do të bëhet menjëherë pas fazës së parë,
poashtu me një garë publike të tipit “Beauty Contest”.
http://www.kpm-ks.org/materiale/dokument/1427797128.6317.pdf

KPM do të bëjë ftesën për shprehje interesi në bazë të kritereve si: Përvoja në menaxhim dhe
transmetim radiodifuziv tokësor televiziv në Republikën e Kosovës; Lloji i programit i dedikuar
për publikn; Përmbajtje programore gjithëpërfshirëse të interesit qytetar të mbarë Kosovës;
kontributi në identitetin qytetar dhe kombëtar; si dhe Sigurimi i rrjetës me mbulueshmëri
nacionale si infrastrukturë transmetuese digjitale tokësore SFN sipas standardeve të ITU për
parametrat e rrjetit të referencës RN1;

Pas analizimit dhe vlerësimit të fazës së parë të kalimit në transmetim digjital, KPM do të hartojë
kriteret shtesë varësisht nga nevojat që duhet të përmbushen në interes të publikut. Koncesionimi
i MUX4 dhe MUX5 bëhet veç e veç për dy entitete të ndara.

MUX-at e mbetur (MUX6 dhe MUX7) si dhe MUX-at tjerë që mund të jenë në disponim të
Republikës së Kosovës në të ardhmen do të trajtohen nga KPM-ja konform nevojave të tregut
medial në Kosovë. Të gjitha çështjet tjera që mund të ngriten si rezultat i paqartësive për
implementim të DTT-së rregullohen me akte nënligjore-rregullore përkatëse nga ana e KPM-së.
http://www.kpm-ks.org/materiale/dokument/1427797128.6317.pdf

Të gjitha këto procese të implementimit dhe zhvillimit të Digjitalizimit në Kosovë janë paraparë
me Strategjinë për Digjitalizim të hartuar nga KPM-ja dhe Ligjit për Digjitalizim të aprovuar në
Kuvendin e Kosovës.

7. KORNIZA TEKNIKE
Në Republikën e Kosovës, për transmetimin tokësor televiziv digjital, duhet të aplikohen këto
standarde teknike:

1.

MPEG – 4 versioni 10 (H.264/AVC), si standard për kompresim të sinjalit digjital, ndërsa si

opsion i mundshëm promovohet standardi më i ri në përgatitje: H265 HEVC (High Efficiency Video
Coding);

2.

DVB-T2, si standard për emetim radio-difuziv të sinjalit TV digjital;

3.

SFN (Single Frequency Network), si tip i rrjetit radio-difuziv;

Bazuar në përvojat më të mira në implementimin e DVB-T2 në Evropë, propozohet që distribucioni
primar i sinjaleve (në kuadër të Rrjetit Kontributiv dhe Distributiv), të bëhet duke shfrytëzuar IP
teknologjinë, konkretisht RTP nëpërmjet UDP-së në mënyrë që përveç mundësive të procesimit dhe
shkëmbimit më efikas, edhe në këtë nivel të jetë kompatibile me teknologjitë tjera siç është IPTV etj.
Përshkrimi i mëposhtëm i zinxhirit të transmetimit digjital tokësor është paraqitur grafikisht dhe i si
detajuar në vijim:

Ofruesi i permbajtjes

Shërbimi
i
rrjetit (rrjeti
kontributiv)

Shërbimi
MUX-it

i

Shërbimi
i
rrjetit (rrjeti
distributiv)

Shërbimi
Radiodifuziv

Përdoruesi
fundit

i

Figura 3– Zinxhiri i aktiviteteve dhe lidhjeve në transmetimin digjital
http://www.kpm-ks.org/materiale/dokument/1427797128.6317.pdf

Standardet e kompresimit dhe transmetimit
Në Kosovë do të zbatohet formati MPEG-4 si teknikë e kompresimit si dhe standardi DVB-T2.
Kompresimi
MPEG-2/DVB-T
MPEG-4/DVB-T
MPEG-4/DVB-T2

Kanalet SD
4/8
8/12
14/18

Kanalet HD
1
2/3
4/6

Tabela 1 – Kompresimi dhe kapaciteti i kanaleve SD dhe HD
http://www.kpm-ks.org/materiale/dokument/1427797128.6317.pdf
7.1 Zona për transmetim nacional : ALLOTMENTI KOSOVA
Sipas marrëveshjes GE-06, një zonë për transmetim (allotmenti “Kosova”) është planifikuar për të
mbuluar 52% të territorit të Republikës së Kosovës, por pikat testuese të zonës përkatëse për
transmetim nuk korrespondojnë me kufijtë aktual të vendit.
http://www.kpm-ks.org/materiale/dokument/1427797128.6317.pdf
Rezultatet e konferencës rajonale RRC – 06 - për Republikën e Kosovës një zonë për transmetim
(allotment) dhe dy pika transmetimi (assignments) janë planifikuar për të akomoduar tetë (8) SFN
rrjete digjitale tokësore. Një (1) kanal i frekuencave është i caktuar në brezin frekuencor III dhe,
shtatë (7) kanale frekuencore janë në brezin frekuencor IV/V.
Të gjitha kanalet janë caktuar dhe regjistruar në planin e të dyja pikave transmetuese, Golesh dhe
Cvilen. Zonat për mbulim janë planifikuar në bazë të llojit të planifikimit referues të konfigurimit 2
(RPC-2).
Emri i zonës për transmetim (allotment)
Kosova

Kanalet
7, 21, 31, 44, 46, 48, 58, 67

Tabela 2 - Frekuencat e planifikuara sipas RRC-06 për zonën për transmetim “Kosova”.
http://www.kpm-ks.org/materiale/dokument/1427797128.6317.pdf
Kanalet 7, 21, 31, 44, 46, 48, 58, 67 mundësojnë shtrirje të sinjaleve TV digjitale në tërë territorin e
Kosovës, dhe të ofruesve të shërbimeve (Shërbimet e multipleksëve) të përzgjedhura për këtë shtrirje.

Kanali 67 është i caktuar për dividendën digjitale dhe do të përdoret për këtë qëllim pas procesit të
Swtich-Off.

Me qëllim të ekonomizimit, redukimit të radiacionit, mbulueshmërisë më efektive, rekomandohet
shfrytëzimi i pikave emetuese kryesore (assignment) ekzistuese:
− Goleshi – me diagram rrezatimi rrethor, polarizim horizontal dhe me fuqi rrezatuese deri në 100KW
(UHF) dhe deri në 25 KW (VHF).
− Vneshta – me diagram rrezatimi në tri drejtime kryesore dhe një ndihmës, polarizim horizontal dhe
fuqi rrezatuese deri në 5 KW (UHF) dhe deri në 1.5 KW (VHF).
− Zatriqi – me diagram rrezatimi në tri drejtime kryesore dhe një ndihmës, polarizim horizontal dhe
fuqi rrezatuese deri në 20 KW (UHF) dhe deri ne 5 KW (VHF).
− Cërnusha – me diagram rrezatimi në tri drejtime kryesore dhe një ndihmës, polarizim horizontal dhe
fuqi rrezatuese deri në 5 KW(UHF) dhe deri në 1.5 KW (VHF).
− Maja e Gjelbër – me diagram rrezatimi në tri drejtime kryesore dhe një ndihmës, polarizim
horizontal dhe fuqi rrezatuese deri në 5 KW (UHF) dhe deri në 1.5 KW (VHF).
http://www.kpm-ks.org/materiale/dokument/1427797128.6317.pdf

7.1.1 Sub-allotmentet për plotësim të nevojave të popullsisë nëpër regjione

Bazuar në Kapitullin 4 të Marrëveshjes Finale Gjeneva 2006, KPM do të bëjë koordinim me vendet
fqinjë për të siguruar kanale të painterferuara për suballotmentet. Koordinimi do të bëhet për suballotmentet që përfshijnë zonat regjionale ndarja e të cilave bazohet në këto kritere: Gjeografik;
Demografik; Ekonomik; si dhe redukimi maksimal i mundshëm i radiacionit jonizues duke u
koncentruar në pikat e transmetimit.
http://www.kpm-ks.org/materiale/dokument/1427797128.6317.pdf
KPM do të përcaktojë frekuencat e nevojshme për ndarjet e sub-allotmenteve:
-

Sub allotmenti i Rrafshit të Kosovës

-

Sub allotmenti i Rrafshit të Dukagjinit

-

Sub allotmenti i Mitrovicës

-

Sub allotmenti i Anamoravës dhe Sub allotmenti i Prishtinës
25

7.2 Dividenta Digjitale

Kalimi nga transmetimi analog në atë digjital i programeve televizive, do të ofrojë për transmetim një
numër të konsiderueshëm të programeve televizive, brenda një kanali ekzistues televiziv, në
rezolucion standard (SD) si dhe në atë me rezolucion të lartë (HD) duke mundësuar që të lirohet një
numër i madh i kanaleve frekuencore.
http://www.kpm-ks.org/materiale/dokument/1427797128.6317.pdf

Strategjia për ndërprerjen e transmetimit analog dhe kalimin në transmetim digjital , parasheh për
transmetim të programeve televizive përdorimin e standardit më efikas aktual (DVB-T2), dhe në këtë
mënyrë, ofron një numër të madh të programeve brenda një kanali të vetëm frekuencor. Në anën
tjetër, standardi i kompresuar për sinjal video dhe audio, brenda një programi të vetëm televiziv
(MPEG-4 v.10), do të zvogëlojë në mënyrë efikase hapësirën që kërkohet për të transmetuar një
program të vetëm televiziv.
Zgjedhja për përdorimin e teknologjisë më të fundit, si dhe të arkitekturës së rrjetit për shpërndarje të
programeve televizive në Republikën e Kosovës, në mënyrë efikase ofron shfrytëzimin e spektrit të
frekuencave të radios, dhe në këtë mënyrë maksimalizon dividendën digjitale.

Dividenta digjitale duhet të merret parasysh pas vitit 2015, kështu që frekuencat më lartë se 790
MHz nuk duhet të përdoren për transmetim digjital tokësor televiziv.(që nënkupton pas procesit
të Swtich-Off). http://www.kpm-ks.org/materiale/dokument/1427797128.6317.pdf

8. KORNIZA EKONOMIKO – SHOQËRORE
Realizimi i strategjisë nacionale për transmetimin digjital kërkon një kosto të veçantë financiare.
Shteti duhet të sigurojë që popullata të ketë qasje në programet televizive për familjet të cilat
nuk mund të bartin shpenzimet që kërkohen. Duhet të planifikohet subvencionimi për familjet e
kategorisë me asistencë sociale.
http://www.kpm-ks.org/materiale/dokument/1427797128.6317.pdf

8.1 Ndikimi financiar për transmetuesit

Në mënyrë që të përcaktohet se çfarë do të jetë kostoja e drejtë e qasjes në rrjete, hapi i parë
duhet të jetë një vlerësim i saktë i kostos së çdo elementi përbërës të rrjetit digjital. Elementet 3 e
një rrjeti digjital të propozuara në strategji janë:
~ Rrjeti kontributiv;
~ Multipleksi - Head-End;
~ Rrjeti distributiv dhe radio-difuziv;
~ Ndërtimi i infrastrukturës për rrjetin radiodifuziv.

Kostoja e ndërtimit të rrjetit SFN në Kosovë duke shfrytëzuar katër pika transmetimi të definuara
në strategji është 1.9 milion Euro, ndërsa, ndërtimi i infrastrukturës së rrjetit vlerësohet të jetë
afro 16 milionë Euro. http://www.kpm-ks.org/materiale/dokument/1427797128.6317.pdf
8.2 Subvencionimi
Ashtu siç ceket edhe në Strategjinë për kalimin në transmetim digjital tokësorë në Republikën e
Kosovës, procesi i kalimit nga transmetimi analog në atë digjital, gjithashtu, kërkon një kosto
shtesë për qytetarët, për t’u pajisur me një pranues (resiver) për sinjal digjital tokësor televiziv.
Shteti duhet të sigurojë që popullata të ketë qasje në programet televizive për familjet të cilat nuk
mund të bartin shpenzimet që kërkohen.

Sipas, Strategjisë, parasheh që shteti, në këtë drejtim, do t’i kushtojë vëmendje të veçantë
shtresave me standard më të ulët ekonomik dhe personave me nevoja të veçanta. Nëpërmjet
stimulimeve të ndryshme dhe subvencioneve, atyre do të duhej t’iu sigurohet një status i veçantë
në procesin e digjitalizimit.
Praktikat më të mira dhe përvojat evropiane tregojnë se opsioni më i mirë është subvencionimi
për blerjen e pranuesve (Set-top-box). Skemat e subvencionimit duhet të inkurajojnë të gjitha
familjet për të blerë një marrës DVB-T2, për të minimizuar periudhën e tranzicionit dhe kështu të
reduktojë koston e përgjithshme të procesit të kalimit nga sistemi analog në digjital.
http://www.kpm-ks.org/materiale/dokument/1427797128.6317.pdf
Përvojat në regjion tregojnë se subvencionet janë përdorur në mënyrat e mëposhtme:
-

Provizion në DVB-T2 pranues (receiver) apo

-

Subvencionimi i një pjese të çmimit të pranuesit DVB-T2 (receiver), në
formë të kuponëve.

Qeveria e Kosovës duhet të krijojë një grup pune për të zhvilluar një plan për subvencionim për
kategoritë e familjeve që janë në asistencë/skema sociale. Skema e subvencionit duhet të marrë
në konsideratë praktikat më të mira në BE-së. Subvencionimi do të bëhet me dhënien e një
kuponi palës së subvencionuar, i cili do të përfshijë të gjitha të dhënat e nevojshme për
specifikat teknike dhe llojin e set up box-it që do të subvencionohet. Me anë të këtij kuponi, pala
subvencionuese mund ta marr set up box-in në pikat e caktuara.
http://www.kpm-ks.org/materiale/dokument/1427797128.6317.pdf
Sipas Agjencinë së Statistikave të Kosovës, në tre mujorin e tretë të vitit 2014 është vlerësuar të
jenë 29,538 familje që përfitojnë nga skema sociale dhe 13,062 familje të dëshmorëve dhe
invalidëve të luftës. Për subvencionim të kësaj kategorie, respektivisht për sigurimin e Set-topBox (STB) për to, kostoja që duhet të investohet arrin shumën prej 852,000.00 Eurosh (duke
llogaritur vlerën e një STB, MPEG4 DVB-T2, prej 20 Euro). Mirëpo, krahas kësaj kategorie,
janë edhe disa përfitues tjerë të cilët duhet të subvencionohen. Kostoja e përgjithshme për të
gjitha kategoritë dhe personat është llogaritur në vlerën prej 4,483,440.00 euro (Strategjia 2015).
http://www.kpm-ks.org/materiale/dokument/1427797128.6317.pdf

Kategoritë

Numri i familjeve

Familjet që përfitojnë nga skema sociale, familjet e 42,600.00
dëshmorëve dhe invalidëve të luftës
Fëmijët me aftësi të kufizuar (0-18 vjeç), persona e
moshuar pa përkujdesje familjare, persona të vendosur 3,176.00
në institutin e Shtimes dhe fëmijë të braktisur
Pensionet e personave me aftësi të kufizuara (18-65 vjeç 18,054.00

Shuma 20 € për
STB
852,000.00

63,520.00
361,080.00

Pensionist kontribut pagues
Pensione bazë

37,979.00
122,363.00

759,580.00
2,447.260.00

Totali

224,172.00 familje

4,483.440.00 €

Tabela 3- Subvencionimi i llogaritur për kategori të caktuara (sipas ndarjes së MPMS) .
https://gzk.rks-gov.net/ActDetail.aspx?ActID=15834

Mirëpo, është e rëndësishme të ceket se duke u bazuar në Vjetari Statistikor i Republikës së
Kosovës 2017 (ASK 2017), vërejmë se kanë ndryshuar të dhënat sa i përket shifrave të
kosovarëve të cilët janë të përfshirë aktualisht në skemat sociale. Të dhënat e më sipërme që
bazohen në Strategjinë për digjitalizim, i referohen periudhës, respektivisht të dhënave të
Agjencisë së Statistikave për vitin 2014.
http://ask.rks-gov.net/media/3636/vjetari_statistikor_i_republik%C3%ABs_-s%C3%AB_kosov%C3%ABs_-2017_-final.pdf
Sipas të dhënave të fundit që janë publikuar në Vjetari Statistikor i Republikës së Kosovës 2017
nga Agjencia Kosovare e Statistikave, bëhet e ditur se numri i familjeve që përfitojnë nga skema
sociale në vitin 2016 ka qenë 26.302, ndërsa numri i familje të dëshmorëve dhe invalidëve të
luftës në vitin 2016 ka qenë 12.680. Numri i familjeve ka ndryshuar nga viti në vit për shkak të
miratimit të ligjeve të reja, forcimit të kontrollit të brendshëm të MPMS, miratimit të kritereve të
reja dhe zbatimit të akteve të reja ligjore. Ndihma sociale është në proces të reduktimit në dy
vitet e fundit.
Mirëpo, në qoftë se i referohemi i Ligjit për Buxhetin e Republikës së Kosovës për vitin 2018, e
shohim se institucionit i cili është bartës i procesit të digjitalizimi, Komisionit të Pavarur për
Media, nuk i është ndarë buxhet për shpenzime kapitale për vitin 2018 gjithashtu buxhet të ndarë

nuk ka edhe për Ministrinë e Zhvillimit Ekonomik, por as edhe për Ministrinë e Punës dhe
Mirëqenies Sociale, e cila Ministri është përgjegjëse për menaxhimin e fondeve të subvencionit
të qytetarëve të Kosovës të cilat janë në kuadër të skemave sociale.
https://gzk.rks-gov.net/ActDetail.aspx?ActID=15834
Kjo nënkupton se për këtë proces nuk i është ndarë Buxhet për vitin 2018 ky proces vështirë
proces vështirë të përmbyllet edhe në këtë vit. Edhe pse në qoftë se i referohemi Kornizës
Afatmesme e Shpenzimeve për vitin 2018 – 20213, si referenca kryesore strategjike për
shpenzimet kapitale të Buxhetit të shtetit për vitet në vazhdim, vërejmë se një ndër objektivat
kulturore në kuadër të kësaj Kornize është edhe procesi i digjitalizimit.
https://mf.rks-gov.net/desk/inc/media/F0499CD8-DB8B-48A0-9B2B-F313CB114E67.pdf
8.3 Transmetuesi Publik i Kosovës (Radio Televizioni i Kosovës)

Transmetuesit publik në vendet e BE-së, kanë luajtur një rol të rëndësishëm gjatë kalimit në
transmetimin digjital. Shumë shtete kanë mbështetur në forma të ndryshme financiare
transmetuesit publik, që me sukses të kalojnë nga transmetimi analog në digjital. Krahas kostos
për subvencionim, duhet konsideruar edhe koston për digjitalizim të transmetuesit publik me
qëllim që qytetarëve të Kosovës t’u mundësohet të kenë qasje në programe me interes të
publikut. RTK-së i është caktuar që të ketë një Multipleks në të cilin do të akomodohen vetëm
programet të cilat i prodhon vet. Kuvendi i Republikës së Kosovës, si themelues i Radio
Televizionit të Kosovës, duhet të sigurojë mbështetjen e nevojshme financiare për RTK-në, i cili
e ka detyrim ligjor mbulimin e gjithë territorit të Kosovës.
Në qoftë se i referohemi Raportit vjetor të RTK-së për vitin 2016 (RTK 2016), vërejmë se RTK
nuk ka filluar me procesin e digjitalizimit, duke e cekur se “Për digjitalizimin e rrjetit tokësor
jemi ende në pritje të sigurimit të mjeteve financiare, për të filluar me implementimin e
projektit”. http://www.rtklive.com/pages/files/raporti_vjetor_2016_al.pdf

8.4 Stacionet televizive komerciale

Të gjitha stacionet televizive do të ballafaqohen me kosto shtesë gjatë procesit të digjitalizimit,
veçanërisht gjatë periudhës së transmetimit të njëkohshëm kur të dy rrjetet analoge dhe digjitale
janë në veprim. Megjithatë, financimi i rrjeteve analoge gjatë periudhës së transmetimit të

njëkohshëm, për ato kanale televizive që transmetojnë edhe në rrjetin digjital, është opsion i
zbatueshëm. Barra e kostos së dyfishtë të rrjetit, duhet të ndahet në mes transmetuesve, ndërsa
funksionimi afatgjatë i dyfishtë (analog dhe digjital), në fakt nuk është në interes të
transmetuesve. Për të zvogëluar shpenzimet e periudhës së tranzicionit preferohet një periudhë e
shpejtë e tranzicionit.

8.5 Ndikimi financiar për shikuesit
Mbrojtja e konsumatorit është një aspekt i rëndësishëm që duhet të merret në konsideratë gjatë
kalimit në transmetimin digjital. Konsumatorët duhet të mbrohen nga shpenzimet për aparatin
televiziv joadekuat, përderisa në kohën e njëjtë duhet të ruhet konkurrenca e tregut. Prandaj,
është shumë e rëndësishme që të përcaktohen specifikimet teknike dhe standardet e pajisjeve të
nevojshme për një familje.
Fushata promovuese për procesin e digjitalizimit duhet t’i kontribuojë mbrojtjes së konsumatorit.
Gjatë fushatës, konsumatori duhet të informohet për procesin dhe modalitetet e kalimit dhe të
çdo subvencioni. http://www.kpm-ks.org/materiale/dokument/1427797128.6317.pdf

Zgjedhja teknike e ofruar në strategji, implikon një kosto të blerjes së pajisjeve pranuese të
sinjalit digjital (Set-top-box), që rekomandohet të subvencionohet nga Qeveria për kategori të
caktuara.

9. KONKLUZIONE DHE REKOMANDIME
Në bazë të këtij punimi nënkuptojmë se Kosova si edhe vendet tjera të rajonit dhe të Evropës, në
bazë të rekomandimeve të ITU-së janë të obliguara që të kalojnë nga sistemi analog i
transmetimit të televizionit në atë digjital. Kjo për shkak të mundësisë dhe benefiteve që i ofron
transmetimi digjital qoftë për shtetin, për ofruesit e shërbimeve, por në veçanti për konsumatorët,
Transmetimi televiziv digjital do t’iu ofrojë qytetarëve të Republikës së Kosovës cilësi më të
mirë të pranimit të sinjalit televiziv, kapacitet më të madh për shumëllojshmëri të ofrimit të
përmbajtjeve programore, më shumë programe televizive, shërbime të reja për përdoruesit me
nevoja të veçanta dhe për të moshuarit, shërbime shtesë, pranim portativ dhe mobil (në lëvizje) të
programit si dhe konvergjencën e shërbimeve mediale dhe telekomunikuese.

Digjitalizimi gjithashtu do të sjellë mundësi të reja për ofruesit e shërbimeve që të ofrojnë
përmbajtjen e programit sipas nevojave të grupeve të caktuara të shoqërisë kosovare, do të ofrojë
inter-aktivitet, si dhe ofron mundësi për shërbime sipas kërkesës dhe, mbi të gjitha, përbënë
kosto më të ulët të transmetimit në përgjithësi.

Kosova ka bërë hapa të rëndësishëm në procesin e digjitalizimit të transmetimit televiziv,
mirëpo ende nuk ka arritur të përfundojë këtë proces, ashtu siç është përcaktuar afati nga ITU, që
ka qenë viti 2015, për shkak se gjatë këtij procesi, ashtu si edhe shumë vende tjera në rajon dhe
më gjerë,

Siç e shohim më lartë në Kosovë, ky proces ka filluar qysh në vitin 2008, por për kundër
angazhimeve të institucioneve për gjegjëse për këtë proces, mund të konkludojmë se procesi i
digjitalizimit qysh në fillimet e saj në kohen e diskutimeve ka hasur në probleme dhe shqetësime
thelbësore, përveç atyre komerciale dhe teknike. Se kur do të përfundoj ky proces....nuk dihet...!

Mos respektimi i afatit të përcaktuar nga ITU ka ndodhur për shkak se ka pas vonesa në
miratimin e Strategjisë dhe Ligji për Digjitalizim, duke vështirësuar kështu që të fillohet me
procesin e tenderimit të Multiplksave, si dhe me implementimin teknik dhe përmbajtjesorë të saj.

Institucionet e Kosovës, duhet të marrë me prioritet digjitalizimin e transmetimit televiziv,
Qeveria dhe Kuvendi duhet të kenë vullnetin politik që të ofrojnë mbështetje politike dhe
financiare për Komision e pavarur për Media, si bartës i këtij procesi, që të përfundoj sa më
shpejt dhe sa më mirë këtë proces.

Ky është një proces i domosdoshëm për qytetarët e Republikës së Kosovës, për shkak se edhe ata
si çdo qytetar evropian kanë të drejtë që të kenë shërbime më të mira televizive, në mënyrë që të
jenë më të informuar me zhvillimet në vend dhe botë.

Kosova si çdo vend tjetër duhet të përshpejtojë hapat e saj në zhvillimin e mediave dhe
shfrytëzimin e benefiteve që na ofron globalizimi dhe zhvillimi i hovshëm teknologjik.

